
Унядзелю, 11 сьнежня, у Нью�Ёрку ў бары “Дром” на
авэню А на Мангэтане з дапамогаю Беларуска�Амэры�
канскага Згуртаваньня “Пагоня” адбыўся канцэрт

славутага беларускага рок�музыкі Лявона Вольскага, падрых�
таваны да гадавіны заснаваньня праекту “Дзед Барадзед”. Пе�
рад гэтым Лявон Вольскі выступаў у Нью�Ёрку 4 гады таму.

Л. Вольскі быў удзельнікам, салістам і кампазытарам, сла�
вутага гурта “Мроя”, першая кружэлка якога выйшла яшчэ ў
савецкі час, а з 1994 года стаў звацца “NRM” і выпусьціў восем
альбомаў . Сп. Вольскі таксама супрацоўнічаў у праектах “На�
родны альбом”, “Крамбамбуля” ды іншых. Вёў аўтарскую ра�
дыёперадачу “Квадракола”. Выдаў 4 сольныя альбомы, апошні
зь якіх “Псыхасаматыка” вый�
шаў сёлета, а таксама некалькі
зборнікаў паэзіі й прозы. 

Было цудоўна. Імпрэза па�
чалася конкурсам на веданьне
беларускай мовы, удзельнікі
атрымалі прызы. У першым ад�
дзяленьні канцэрту музыка,
засьпяваў свае клясычныя
песьні, пачаўшы з рэпертуару
“Народнага альбому”, а такса�
ма песень зь “Белай яблыні
грому”. У другім аддзяленьні
прысутныя пачулі шмат новых
твораў, сярод якіх былі песьні
з альбомаў “Грамадазнаўства”
і “Псыхасаматыка”. Заля ўзру�
шана рэагавала на “Простыя
словы”, “Маё каханьне”, “Па�
ветраны шар”, “Мінск�Менск”
“Госьці”. У залі луналі бел�
чырвона�белыя сьцягі, шмат
прысутных былі ў саколках з
нацыянальнай атрыбутыкай. 

Асобным хітом была сла�

вутая песьня “Тры чарапахі“. Але да таго, каб змусіць музыку
на выкананьне песьні “Лёгкія�лёгкія”, зь якой ён выступае
толькі пры надзвычай энтузіястычнай рэакцыі залі, усё ж не
дайшло. Затое на “біс” прагучэлі песьні “Маё пакаленьне” і
“Ламай сцэнар”. Затым кіраўнікі праекту Дзед Барадзед сп�ня
Ганна Шарко і сп. Алесь Мазгавы, якім належыцца падзяка за
выдатную арганізацыю імпрэзы, выйшлі зь вялікім дранікавым
тортам, на якім гарэлі бэнгальскія агні. І напрыканцы ўсе маглі
пакаштаваць дранікавага торту, а таксама набыць кружэлку
Лявона Вольскага, сфатаграфавацца з музыкам, узяць у яго
аўтограф. 

Віталь ЗАЙКА

Канцэрт Лявона Вольскага ў Нью�Ёрку 

Зычым нашым чытачам вясёлых Калядаў

і шчасьлівага Новага 2017 года!

Здымак Аляксандра Мікулы

Сьнежаньскі сход Згуртаваньня ““ППааггоонняя””

Усуботу, 17 сьнежня, прайшоў
чарговы сьнежаньскі сход Бе�
ларуска�Амэрыканскага Згур�

таваньня “Пагоня”. Напачатку стар�
шыня Згуртаваньня сп. Віталь Зайка,
распавёў для асобаў, што прыйшлі
ўпершыню, пра мэты і прынцыпы арга�
нізацыі і аспэкты яе дзейнасьці. 

Затым перад прысутнымі выступіў
сп. Алесь Шатэрнік, скульптар і мас�
так, сябар мастацкай суполкі “Паго�
ня”, які стварыў галерэю выяваў славу�
тых асобаў Беларусі, такіх як Рагнеда,
Вітаўт, Мікола Гусоўскі, Максім Багда�
новіч, Якуб Колас і кампазыцыі “Кры�
вічы” і “Разьвітаньне”. Ён таксама
аўтар кнігі “Сонцакрыж” і, супольна з
мастаком Алесем Марачкіным, мастац�
кага праекту “Звон Свабоды”. 

Сп. Шатэрнік распавёў пра сябе,
свой шлях да мастацтва і ў мастацтве.
“Мая муза маўклівая, таму лічу лепей
паглядзець на мае творы і скласьці сваё
ўражаньне. Шмат з падзеяў маленства
апісаныя ў кнізе “Сонцакрыж” і розныя
выпадкі з мастацкай штодзённай пра�
цы. Лічу, што палітыка і мастацтва не
павінны мяшацца разам. Але з другога
боку, мастак ня можа не зьвяртаць ува�
гу на падзеі, што адбываюцца вакол
яго, што адбываецца зь ягонай краінай.
Таму мастак ня мусіць маўчаць і быць
абыякавым, бо яшчэ ў творах Дантэ ка�
залася пра найглыбейшую ступень пек�
ла, куды адсылалі людзей абыякавых.”
Сп. Шатэрнік накрэсьліў этапы свайго
мастацкага шляху і творы, якія выйшлі
зь ягоных рук, распавёў пра кампазы�
цыю “Гуканьне вясны” ў Менску на
праспэкце Пераможцаў), пра крыж і
шыльду “Пакутнікам Беларусі” і “лаву
Клінтана” у Курапатах – падарунак ад
амэрыканскага народу, што была разь�
бітая і пасьля адрэстаўраваная сп. Ша�
тэрнікам. Кампазыцыя “Крывічы” перш
экспанавалася ў Полацку, для якога і
створалася, але цяпер стаіць у мікрара�
ёне Малінаўка ў Менску. 

Сп. Шатэрнік распавёў гісторыю з
арыштам “Звону Свабоды”, якая адбы�
лася ў драматычныя дні масавага на�
роднага пратэсту супраць фальсыфіка�
ваных выбараў узімку 2006 года на
“Плошчы Каліноўскага” у Менску. “Та�
ды быў такі народны ўздым, і хацелася
стварыць нешта ў лад яму, незвычай�
нае, кінэматычнае, не статычную выя�
ву. І вось прыйшла ідэя звону. Звон
Свабоды! Хай абвяшчае, заклікае, абу�
джае! Стварыў эскіз, з Марачкіным на�
малявалі, са словамі нашых нацыяналь�
ных апосталаў. Вызначыліся з памера�

мі. Сабралі грошы, адлілі ў бронзе ва�
гою 120 кг. Прыйшлі палітыкі апазыцый�
ныя, каб дапамагчы перавезьці звон на
Плошчу Каліноўскага і паказаць лю�
дзям. Дамовіліся. Але ўначы зьявіліся
прадстаўнікі рэжыму, міліцыя, і звон
быў арыштаваны. Давялося яго пасьля
вызваляць, як і шмат каго з удзельнікаў
падзеяў таго году на Плошчы. 

Улады ведаюць, што я “бээнээфа�
вец”, з замовамі й выставамі справа
ідзе туга, адчуваецца ўціск”. Разам з
тым, адзначыў скульптар, яму ўдалося
перамагчы на конкурсе, і цяпер ягоны
твор “Разьвітаньне” стаіць ля ўваходу ў
новы будынак Музэю Айчыннай вайны
ў Менску. “Задума была яшчэ здаўна
зрабіць твор пра падзею з жыцьця, з
гісторыі ўласнай сям’і – як у 1943 годзе
мая маці праводзіла ў войска бацьку і
зашыла яму ў шынэль маленькую ікон�
ку, выяву сьв. Мікалая, каб аберагчы на
вайне. І вось стварыў кампазыцыю, як
яна жагнае яго перад разьвітаньнем.
Жэст гэты – рука. Можна нават адну ру�
ку зрабіць – вельмі моцны сымбалізм.
Падаваў на конкурс ня дужа спадзяю�
чыся на перамогу, бо вядома ж, як ула�
ды ставяцца да “бээнэфаўцаў”. Але ўсё
ж на мастацкай радзе, у якую, дарэчы,
уваходзіў і той Ігар Карпенка, камуніст,
што цяпер міністрам адукацыі, скульп�
тура ўсім вельмі спадабалася і была аб�
раная для ўсталяваньня. Вось так неча�
кана, можна сказаць, быў прызнаны
афіцыйнымі ўладамі”. 

Сп. Шатэрнік распавёў гісторыю
стварэньня мастацкай суполкі “Паго�
ня”, якую заснавалі 25 год таму патры�
ятычныя сябры Саюзу мастакоў Бела�
русі. Цяпер выйшаў альбом�каталёг
“Пагоні”, які сп. А. Шатэрнік прывёз у
Нью�Ёрк, і прысутныя на сходзе мелі
магчымасьць азнаёміцца зь ім. 

Сп. А. Шатэрнік параўнаў Менск і
Нью�Ёрк, адзначыў, што Менск добра
ўпрыгожаны і дагледжаны горад, хоць і
благая цяпер эканоміка. Але там няма
неабходнай свабоды для творчасьці,
палітыка застаецца крытэрам фавары�
тызаваньня для ўладаў. Таму ягоныя
адносіны да гораду можна перадаць
словам “амбівалентнасьць”. А Нью�Ёрк
іншы, хоць менш “прычасаны”, але
спрыяючы творчым памкненьням. І гэ�
та такое сховішча сюжэтаў! Як прык�
лад, мастак распавёў пра жыцьцё мас�
така і скульптара Генрыха Дмахоўска�
га з�пад Мёраў, які браў удзел у паў�
станьні 1830 года ў Беларусі, потым
жыў на чужыне, вырабіў саркафаг На�
палеона. Пасьля прыехаў у ЗША, ства�
рыў скульптуры Тадэвуша Касьцюшкі
й Казіміра Пулаўскага, што змагаліся
за свабоду Злучаных Штатаў. Бюсты
Касьцюшкі, Вашынгтона, Джэфэрсана,
Франкліна дасюль знаходзяцца ў Канг�
рэсе ЗША. Пасьля сьмерці жонкі й дзя�
цей Дмахоўскі вярнуўся ў Беларусі і
падчас Студзеньскага паўстаньня 1863
года стаў паўстанцкім камісарам Дзі�
сенскага павету. Ён загінуў у баі з ра�
сейскімі войскамі й пахаваны пад Док�
шыцамі. “Жыцьцё гэтага чалавека лу�
чыць Беларусь і Амэрыку, і гэта далёка
не адзіная такая повязь”. 

Сп. Шатэрнік адзначыў, што мае
задуму стварыць сэрыю мастацкіх выя�
ваў у форме мэдалёў, што былі б пры�
сьвечаныя выхадцам зь Беларусі, што
паказалі сябе ў Амэрыцы і засталіся ў
памяці абодвых народаў. Сярод іх Кась�
цюшка, Дмахоўскі, Давід Сарноў, за�
снавальнік Радыёкарпарыцыі Амэрыкі,
кінапрадусэр Луіс Маер родам зь Мен�
ску, і шмат іншых. Таксама мастак рас�
павёў пра свой праект помніка загіну�
лых у тэракце 11 верасьня 2001 года –
перакуленая гіганцкая піраміда са
шкла, унутры якой пульсуючае сэрца
чалавека, створанае з рубіну. “Можна
каб пульсаваньне адбывалася па заха�
ваных кардыяграмах некаторых з ахвя�
раў тэракту – такое набліжэньне сым�
боляў і рэальнасьці”. 

Прысутныя зь цікавасьцю праслу�
халі гутарку са скльптарам і азнаёмі�
ліся з альбомам�каталёгам суполкі “Па�
гоня” а таксама з іншымі прынесенымі
ім публікацыямі. 

У канцы сходу адбыліся знаёмствы
з гасьцямі Згуртаваньня “Пагоня”, а за�
тым калегаваньне можна было працяг�
нуць і пашырыць за сьціплымі пачас�
тункамі. 

Віталь ЗАЙКА

Скульптар Алесь Шатэрнік

Інтэрвію зь Лявонам Вольскім напярэдадні
ягонага канцэрту ў Нью�Ёрку 11 сьнежня 2016 г.

Гутарку вёў Віталь ЗАЙКА
ВВ..  ЗЗ..: Сп. Лявон, вітаю вас у Нью�

Ёрку! Мы з вамі бачымся тут ужо ня
першы раз, але хацеў бы напачатку
папрасіць вас коратка, у некалькіх
сказах, акрэсьліць свой творчы шлях,
калі ён пачаўся, пра адукацыю – каб
людзі крышку больш даведаліся пра
вашае жыцьцё.

Л. В.: Вы ведаеце, такі ў мяне твор�
чы шлях, што яго ў трох сказах не апі�
шаш. Прытым творчы ў якім сэнсе? Я ж
ня толькі музыка, я яшчэ і мастак, і літа�
ратар. Ну, але як ужо казаць пра музы�
ку, дык мой мастацкі шлях пачаўся, калі
ў Менскай мастацкай вучэльні імя Гле�
бава сабраліся некалькі навучэнцаў і
стварылі гурт “Мроя”. Гэта было ў 1982
годзе. Пару гадоў ігралі сабе, а тады вы�
рашылі – пісаць песьні на беларускай
мове. І менавіта тады пачаўся мой сьвя�
домы беларускі творчы шлях. І гэты
шлях уключае шмат альбомаў, і соль�
ных, і ў складзе гуртоў “Мроя”, “NRM”,
і гурта “Зэт” – быў у мяне такі. І ў пра�
ект “Народны альбом” быў вялікі ўнё�
сак, бо напісаў музыку да большасьці
песень у ім. Потым быў праект “Я нара�
дзіўся тут”, дзе таксама шмат маіх пе�
сень. Быў вельмі пасьпяховы праект
“Крамбамбуля”. Два зборнікі сваёй паэ�
зіі выдаў, зборнік апавяданьняў. Комік�
сы публікаваў, мастацкім дызайнам зай�
маўся. Ну а так – з канцэртамі высту�
паў. 

ВВ..  ЗЗ..: У вас быў пэўны пэрыяд заба�
роны на прафэсію ў Беларусі, не дазва�
лялася выступаць...

Л. В.: Ён ня тое, што “быў”! Ён цяг�
нецца, гэты пэрыяд, пры рознай ступені
актыўнасьці, ужо 10 гадоў. 

ВВ..  ЗЗ..: Такім чынам можна сказаць,
што гэты пэрыяд ня скончыўся?

Л. В.: Не. Не. Тое, што цяпер у
Менску дазволілі прадстаўляць “Народ�
ны альбом” – нічога ня значыць. Хачу
запэўніць усіх. Таму што мы яшчэ пада�
валі на мой сольны праект, на ўдзел у ад�
ным фэстывалі. І там сказалі на гэта –
не. Тыя нейкія разавыя паслабленьні
нельга лічыць зьменай палітыкі. Проста
хачу давесьці да ўсіх, што пры сёнешняй
уладзе ў Беларусі ніякай свабоднай му�
зыкі ня будзе. Ціск будзе то згасаць, то
зноў вяртацца, бо калі тыя людзі, чыноў�
нікі, адчулі смак забаронаў, дык яны і да�
лей будуць гэтым займацца, зь вялікай
асалодай. Гэта ім вельмі падабаецца. 

ВВ..  ЗЗ..: Ці можна сказаць, што ва�
шыя выступы, кантакты ўжывую з
аўдыторыяй адбываюцца цяпер пера�
важна на чужыне?

Л. В.: Ну чаму, не. Апошнім часам –
як вось сёньня тут, у Нью�Ёрку – я прос�
та зьяўляюся з гітараю недзе ў Менску,
у нейкім бары. Чамусьці людзі за дзень,
за два даведваюцца пра гэта – і прыхо�
дзяць, і з задавальненьнем слухаюць. 

ВВ..  ЗЗ..: Вы ня першы раз выступаеце
перад беларускай аўдыторыяй у Амэ�
рыцы. Што можаце сказаць пра яе, мо�
жа што зьмянілася ў параўнаньні зь
першымі вашымі выступамі?

Л. В.: Цяжка мне меркаваць пра гэ�
та, бо даўно ня йграў тут, ужо 4 гады. За
гэты час магло шмат што зьмяніцца,
маглі зьмяніцца людзі – хтосьці зьехаў,
хтосьці новы прыехаў. Сёньня я вось як�
раз і зраблю тэст, пагляджу, што новага
ў Амэрыцы. Бо ў мяне яшчэ будуць кан�
цэрты ў Вашынгтоне і ў Чыкага. Пагля�
дзім! Вельмі цікава, як яно мяняецца. Бо,
напрыклад, я нядаўна іграў у Празе, і
там прыйшла на канцэрт абсалютна
іншая генэрацыя, ня тыя людзі, што звы�
чайна прыходзілі. Прыйшла моладзь, зу�
сім новая аўдыторыя, тыя, што толькі�
толькі прыехалі. 

ВВ..  ЗЗ..: Ёсьць у некаторых такая
апінія, што вы – гэта хіба не зусім ка�
рэктна казаць – чалавек ня самага ма�
ладога ўзросту для сучасных 20�гадо�
вых...

Л. В.: (Сьмяецца) Ну, але яны хо�
дзяць на канцэрты! А нават і маладзей�
шыя ходзяць. Вельмі шмат маладых лю�
дзей бывае! Таму актуальныя, значыць, і
музыка, і тэксты для гэтага пакаленьня.
Я ня скарджуся, што маладое пакалень�
не мяне ігнаруе. Наадварот! Ходзяць,
канешне, і сталага ўзросту людзі, якія
слухалі калісьці ў свой час “NRM”. Але
ўсё болей і болей маладых, па 18�20 га�
доў. На Фэйсбуку ёсьць у мяне неафі�
цыйны такі фан�клюб, які, праўда, у ас�
ноўным складаецца зь дзяўчат, але ня
толькі – дык вось амаль усе там зусім ма�
ладыя. 

ВВ..  ЗЗ..: Пасьля 4�гадовага перапын�
ку ці плянуеце часьцей прыяжджаць у
ЗША?

Л. В.: Я хацеў бы прыяжджаць чась�
цей, бо атрымлівалася толькі раз на 3 ці
4 гады. Так, хочацца тут бываць часьцей,
каб не губляць гэтую сувязь з людзямі, а
тут жа шмат нашага народу. Хацелася б
быць бліжэй да іх. Раней гэта было скла�
даней, цяпер набыцьцё візы спрошчанае,
і яе можна проста падоўжыць. Пляную
бываць часьцей, і наступны прыезд, ду�
маю, будзе ўжо напрыканцы вясны на�
дыходзячага году. Ну, але паглядзім!
Раптам сёньня ня будзе народу, а будзе
нейкае фіяска (сьмяецца). У кожным
разе, вялікі дзякуй за запросіны, і будзем
на сувязі. 

ВВ..  ЗЗ..: Вялікі дзякуй вам, і зычу
шмат адданых слухачоў!

Здымак Аляксандра Мікулы

Д. Дземчанка  . . . . . . . . . . . . . . . .30
Н. Кацельнікава . . . . . . . . . . . . .30
В. Кіпель  . . . . . . . . . . . . . . . . . . . . .30
І. Кулеш . . . . . . . . . . . . . . . . . . . . . .30
В. Міклашэвіч  . . . . . . . . . . . . . . .30
В. Недагрэенка  . . . . . . . . . . . . . .30
З. Немчыновіч  . . . . . . . . . . . . . . .30
С. Радзько . . . . . . . . . . . . . . . . . . . .30
А. Солад . . . . . . . . . . . . . . . . . . . . . .30 
М. Тарановіч . . . . . . . . . . . . . . . . .30

Шчыры дзякуй! 

Уплаты ў Згуртаваньне
“Пагоня” шліце на адрас:

PP..  OO..  BBooxx  557722
NNeeww  YYoorrkk,,  NNYY  1100111133

Чэкі выпісвайце на імя скарб-
ніка VViikkttaarr  YYeeddzziinnoovviicchh..

Ахвяравалі на выданьне бюлетэня
Весткі й ПаведамленьніВесткі й Паведамленьні ::

Электронны варыянт бюлетэня можна знайсьці ў інтэрнэце на сайце e�krama.com

Наступны сходНаступны сход
Беларуска-Амэрыканскага

Згуртаваньня “ПАГОНЯ”
адбудзецца ў суботу 14-га сту-
дзеня 2017 года на Мангэтане
ў Доме Маракоў па адрасу:
Seafarers and International House 

123 East 15th Street 
New York, NY 10003.

Даезд цягнікамі падземкі L,N,Q,R,
W,4,5,6 да прыпынка Union Square.
Будынак знаходзіцца адзін блёк на

ўсход ад Union Square па 15-й вулі-
цы на скрыжаваньні з Irving Place.

Заля сходаў на 2-м паверсе. Па-
чатак: а 6-й гадзіне вечара.

-------------------
Аб месцы і часе правядзеньня

сходаў ды іншых імпрэзаў, ладжа-
ных арганізацыяй,можна даведац-
ца,наведаўшы сайт pahonia.com

Падпісацца на бюлетэнь можна
даслаўшы ў рэдакцыю аплату гада-
вой падпіскі ($30) на адрас:

Marat Klakotski
P. O. Box 3225

Farmingdale, NY 11735
Чэкі выпісвайце на імя скарбніка

“Пагоні”Viktar Yedzinovich.

І. і В. Кулеш . . . . . . . . . . . . . . . . . .120 
Д. Дземчанка . . . . . . . . . . . . . . . . .60
Н. Кацельнікава  . . . . . . . . . . . . .60
В. Міклашэвіч . . . . . . . . . . . . . . . .60
В. Недагрэенка . . . . . . . . . . . . . . .60
З. Немчыновіч . . . . . . . . . . . . . . . .60
І. Пядухаў  . . . . . . . . . . . . . . . . . . . .60
С. Радзько  . . . . . . . . . . . . . . . . . . . .60
Т. Раманоўская  . . . . . . . . . . . . . .60
М. Самусь  . . . . . . . . . . . . . . . . . . . .60
М. Станішэўская . . . . . . . . . . . . .60
М. Тарановіч  . . . . . . . . . . . . . . . . .60

Усім шчыры дзякуй! 

Уплаты ў Згуртаваньне
ÑÑêêëëààääêê³³  éé  ààõõââÿÿððààââààííüüíí³³::

“ Г а л г“ Г а л г а т н я  п р а  З ы Ш ы А ”а т н я  п р а  З ы Ш ы А ”

Ніяк не магу адыйсьці ад глябальнага і вярнуцца да
амэрыканскага. Аднак часьцяком два гэтыя паняткі
разьмежаваць немагчыма. Амэрыка прадукуе гля�

бальнае, а пасьля глябальнае зьядае свой уласны хвост. 
Большасьць, думаю, чула пра зьяву выдумак (fake news).

У штабе Гіляры кажуць, што з�за іх прайгралі выбары. Кіраў�
нік Эўрапарлямэнту Марцін Шульц прапанаваў агульнаэўра�
пейскі закон супраць фальшывых навінаў. Нават фэйсбук
аб’явіў ім вайну. Але што гэта за дзіва такое?

На самой справе ў фальшывых
навінаў няма палітычнай прына�
лежнасьці, іх выкарыстоўваюць як з
аднаго так і з другога боку, гэта хут�
чэй комплексная філязофская зья�
ва. Каб зразумець яе, трэба зьвяр�
нуцца да разуменьня праўды ў пост�
мадэрнізме, які паставіў пад сумніў
само існаваньне праўды. Заўважце,
наколькі часта вашыя знаёмыя ро�
бяць постмадэрныя заўвагі тыпу: “У
кожнага свая праўда”, “Няма адной
праўды”, “Праўды няма, ёсьць толькі погляды (за Флабе�
рам)”. Параўнайце з беларускімі прыказкамі і фразеалягізма�
мі (мудрасьцю нашых продкаў): праўда вочы коле; праўда, як
на вярбе ігрушы (пра ману); рэзаць праўду ў вочы; служыць
верай і праўдай; што праўда, то праўда. Адназначнае стаў�
леньне да праўды і хлусьні нашых продкаў не ўнікальнае, гэ�
та агульная рыса ўсёй лацінскай цывілізацыі, да якой мы на�
лежым, а агульнай плятформаю якой сталася старажытна�
грэцкая філязофія.

Справа не ў існаваньня праўды ці яе адсутнасьці. Праўда
існуе, нават калі яе аспрэчваць, яна ўсё адно ўсплывае на па�
верхню нават тады, калі па нейкай прычыны доўга застаецца

схаванай! Тое, што праўду не магчыма перамагчы, ведаюць
нават яе апанэнты, адсюль і спроба яе размываньня, для чаго
ў філязофіі і літаратуры менавіта і быў пакліканы постмадэр�
нізм. Што казаць пра гуманітарныя навукі, калі тое самае
відавочней у такой навуцы як мэдыцына. Колькі разоў вы чы�
талі, што кава дрэнна ўзьдзейнічае на арганізм, каб празь дзе�
сяцігодзьдзе даведацца, што гэта зусім наадварот. Тое самае
з халестэрынам, сьпярша ёй быў дрэнны, а цяпер аказаўся
добрым. Курэньне наадварот, сьпярша было няшкодным, на�
ват карысным, пасьля аказалася вельмі дрэнным. Ці калі
браць кліматалёгію, перш змагаліся з глябальным пахала�
даньнем (паглядзіце навуковыя артыкулы 70�х гадоў), пасьля

пайшлі на вайну з глябальным па�
цяпленьнем, каб у выніку аб’явіць
бой “глабальным пераменам”. Пера�
мены бываюць  розныя – таму людзі
ня хутка з’арыентуюцца, што гэта
падман. А ўвесь гэты час на гэтай
“cваёй праўдзе” нажываюцца такія
прайдзісьветы як Ал Гор, былы кан�
дыдат у прэзыдэнты ЗША, па сумя�
шчальніцтву кліматычны змагар.

Стваральнікі зьявы выдуманых
навінаў ня ставяць за мэту некага

падмануць. Вось яна страшная праўда. Стваральнікі зьявы
выдуманых навінаў запусьцілі гэты вірус у глабальную прас�
тору як мэханізм размываньня праўды. Толькі так можна
аспрэчваць тое, што відавочнае, і тое, што ёсьць тэндэнцыяй.
Калі раніцай чытаеце ў навінах, што нападнік�тэрарыст быў
агентам Ісламскай дзяржавы, а ўвечары даведваецеся, што
на самой справе гэта быў барадаты хрысьціянін з французс�
кай правінцыі, то вас менавіта прывучаюць усё і няспынна
ставіць пад сумніў. Гэта яшчэ адна іхная прылада сьвятой
вайны са стэрэатыпамі – бачыш, маўляў, як ты моцна, хло�
пец, памыляўся, як табе, дзеўка, ня сорамна...  

Віталь ВОРАНАЎ

Праўда�матка пра fake news 

